《成唯識論疏翼》
〈卷一‧四、廣破外執〉

【論文】

一‧四八　云何應知，實無外境，唯有內識，似外境生？

【疏翼】

　　釋本頌上三句中，第二廣破外執顯前頌義。

【述記‧卷三】

　　自下廣釋如是三句。於中有二︰初、廣破邪執，成此三句，後、第二卷「有作是難」下略釋外難，重淨此三。初復有四︰第一、總問，第二、略答，第三、別問別答，第四、至第二卷「如是外道」下別徵總答。或分為三︰初、總問答，次、別問答，後、別徵結
。至下當知，不繁預述。

　　即初問也
，多護法文。

　　外道、小乘聞說唯識。外道等曰︰有作、有受，我體寧無？有礙、有緣，寧無法體？小乘等曰︰士夫用有，何為我無？依緣聚積色等，是有；得等成就，行蘊非無；聖說無為，寧撥無法？豈離識時，便無外境？云何知識似外境生？

【疏翼】

　　第一總問訖。

　　安慧《唯識三十論》卷一云︰

云何應知無有外義，即唯識體起義行相耶？以外義即由能生起現似己相識故，許是識所緣緣，而非唯許能作因。當與等無間緣等無差別故。

五識身者，但緣和合；似彼相故。和合者，唯是諸分聚積，非離彼而有。若分析彼諸分時，和合相識定不起故。是故雖無外義，內識亦起和合行相。以極微和合為體者，由諸極微非彼行相故。非和合位與不合時體相有異，故和合位如不合時，一切極微為彼所緣不應道理。
有執：一一極微不相資位，非根能知，而展轉相資位，根方能取。彼執不然，由相資位與不相資位體相無別，故為根所取，或根不知，亦應一致。

若諸極微展轉相資方為識境者，則瓶、牆等差別行相不應於識現起，以諸極微非彼相故。識則異顯現，境則異行相，有大過失，不應道理。

又諸極微有此、彼，及中間諸分故，猶如柱等，勝義非有。此若不許，則極微當無東西南北等方分不同。是故極微亦當如識無有質礙，不住方所。若爾，外義無故，即唯識體，義行相生。應許猶如夢中妄識。又諸受等過去及未來者，非能生起彼行相識。以是已滅及未生故。彼現在者，亦非能生現在識。若正生時，受等無有故。若已生時，識亦已生彼相故。以都無有少作用故。意識亦無所緣外境，而得生起。

　　此下論文破極微諸內外師，亦當準知安慧所說。

【論文】

一‧四九　實我、實法不可得故。

【疏翼】

　　初廣破外執成此初頌三句中，第二略答。即實常一人我，及實常一法我，俱不可得。

【述記‧卷三】

　　此即第二、略答外徵。

　　謂實我、法，現、比二量所不能成，名「不可得」。至下一一別破應知。

　　法體實無
，然立五蘊，我體非實，何法攝耶？法依
作用，故可立蘊，我無一常，故不別立。又心變似法，有多差別，隨五蘊攝；心變似我，無多差別，眾同分攝
。

【論文】

一‧五○　如何實我，不可得耶？

【疏翼】

　　初廣破外執成此初頌三句中，第三別問別答。

【述記‧卷三】

　　自下別問別答。於中有二︰初、問答我，後
、問答法我。中有二︰初、問，次、答。此即初問。

　　犢子部師
，及正量部
、本經量部
等，及外道等，咸作問言︰大乘所說我、法無者，且置
於法，如何實我不可得耶？

　　假我共成，非此所問
。

【論文】

一‧五一　諸所執我，略有三種：

【疏翼】

　　第三別問別答初問答我中，第二總答。於中有三︰一、所執有三，二、分敘三計，三、別破三執。文各分三。此即總答中所執有三。

【述記‧卷三】

　　自下答中文勢有五︰初、敘三類計，正破外道，二、復敘三類，計兼破小乘，三、總破上二差別執我，四、解釋彼執分別，俱生伏斷位次
，五、假設外徵釋諸妨難。

　　或分為四︰初、別敘兩三破，二、總敘諸執破，三、解釋
彼執分別、俱生等，四
、假設
外徵，釋外妨難。

　　或分為三︰初、破外我，次、釋彼執分別、俱生伏、斷位次，後、假設外徵，釋諸妨難。初中有三︰如前可解
。

　　或分為二︰初、破計我，次，總解執。

　　此即
第一：敘三類計，正破彼執。此中有二︰初、敘三計，二、別破三。

　　外道
雖多，計執各異，種類而言，莫過三種。

【論文】

一‧五二　一者、執我體常、周遍，量同虛空。

【疏翼】

　　第一敘三類計正破彼執中：初、敘三計，後、第二分敘三計。於中有三︰一、既常且遍，二、大小不定，三、至細如微。三中各二︰初、立宗，次、明因。此即初中初也。

【述記‧卷三】

　　此謂數論、勝論等計。即是僧佉吠世史
迦義，如下廣敘。

　　我有三義︰一者、常：我體常住，無初後故。從過去來
、未來不斷，現在相續。二、周遍：五趣之中體周遍故，趣趣有身，非定恆居一趣中故。三、量同虛空：遍十方故。

【論文】

一‧五三　隨處造業，受苦、樂故。

【疏翼】

　　分敘三種計我中，明既常且遍因相。

【述記‧卷三】

　　此成遍因
，何以同空？隨處即能造種種業，受苦、樂故。即釋第
三執我同空遍十方界。欲破作、受，但說「造業受苦、樂」言。彼常遍義，遂不開顯。

　　又此為二︰一、常，二、遍。同空以下釋前遍義，同空是喻。若準破中，此解為勝。

　　數論執我，體是受者，三德
能作。轉作法已，我能受之，名「受苦樂」。勝論執我實句義攝，體能作、受，故名「造業受苦、樂」等。下破法中，一一別敘
。

【論文】

一‧五四　二者、執我其體雖常，大小不定。

【疏翼】

　　分敘三種計我中，第二明大小不定宗。

【述記‧卷三】

　　立不定宗。我體雖常，大小不定。

【論文】

一．五五　隨身大小，有卷舒故。

【疏翼】

　　第二明大小不定中，顯因相。

【述記‧卷三】

　　顯不定因。

　　謂身若大，我量便舒；身若小時，我量便卷。如一牛皮，日乾水漬，日炙便卷，水濕便舒。

　　此即無慚之類計也。謂「尼虔子」，今言「昵楗陀弗呾
羅」，翻為「離繫子」。苦行修勝因，名為「離繫」，露形少羞恥，亦名「無慚」。本師稱「離繫」，是彼門徒，名之為「子」
。

【論文】

一‧五六　三者、執我體常、至細，如一極微。

【疏翼】

　　分敘三種計我中，第三明至細如微宗。

【述記‧卷三】

　　此立小宗，顯我量小。「至」者，極義，極小如極微量。

【論文】

一‧五七　潛轉身中，作事業故。

【疏翼】

　　第三明至細如微中，顯因相。

【述記‧卷三】

　　顯我小因。

　　以我量小如一極微，有自在用，小輕利故。「潛轉身中」：顯勝自在所棲隱處。「作」諸「事業」：顯我勝用，能為作者。此即獸主遍出等計。

　　謂有外道名「播輸缽多」
，翻為「獸主」。如一「瞿」
聲，別目於牛，通名於獸，但言「牛主」，未善方言。非但與牛而為主故，如伏犧等
。

　　復有外道名「波利呾
羅拘
迦」
，翻為「遍出」。遍能出離諸俗世間，即是出家外道之類
。

　　今此總敘三計五師所執之義，餘九十種所計我等，不異三故
。即是第一敘三師計。

　　自下次第一一別徵
。

【論文】

一‧五八　初且非理。

【疏翼】

　　第一敘三類計中，初敘三計已，第二別破三計。依次分三。破初計中分六︰初、總非動，二、外返徵，三、破數論，四、破勝論，五、雙破作受同異，六、復以作業受果為難。此即初文。

【述記‧卷三】

　　下別破也。文三易解，更不判之。

　　「且」者，偏舉未盡之義，「非」，破初也。

【論文】

一‧五九　所以者何？

【疏翼】

　　破初計中、第二外返徵。

【述記‧卷三】

　　既總非已，外人卻徵所言非理之「所以者何」者是也。下文有二︰初、破作受
，後、難同異
。

【論文】

一‧六○　執我常、遍、量同虛空，應不隨身受苦、樂等。

【疏翼】

　　破初計中，第三破數論。

【述記‧卷三】

　　此、破數論。

　　此中第一破初量云
︰汝所執我，是宗有法。「應不隨身受苦樂」者，是宗之法。此二和合，互相差別，不相離性，總名為宗也。一、許常故，二、許遍故；因也。如汝虛空；喻也。有二比量，此破僧佉我為受者。

　　文
言「執我」，意道
「汝執」。文言「常遍」，意亦有「許」。若不爾者，有法之我，非自極成，常遍之因，亦犯隨一。或若大乘，許我是有，即違自宗。若無
，即犯自所別過。因中亦有所依不成。大乘虛空，雖無實體，就他宗說，亦得為喻。故無喻中俱不成過，故說「汝」言。初一「執」字，義通因、喻，「許」義同故。

　　又於因中，應加「故」字，義定須故。又因喻自許，此則不成。若唯他許，非必是過，他比量故。文中有法在初，法居最後，中間因喻，隨文可知。性相為文，故無次第。下文體例，或有非次，皆準此知。解因明者，許是事故，應審思準。

【論文】

一‧六一　又常、遍故，應無動轉，如何隨身，能造諸業？

【疏翼】

　　破初計中，第四破勝論。

【述記‧卷三】

　　此、破衛世我作者也。

　　此師之我，雖亦受者，對彼僧佉但破作者。不爾，前文兼破亦得。

　　若立量云︰汝所執我，應無動轉。許常故，許
遍故。如虛空等。即有相符極成之失。勝論之我無動轉故。不爾，便與《十句論》違。彼說我實
，無動作故。由此，應言︰汝所執我應不隨身能造諸業
。許常故，許遍故。說喻如前。

　　又云︰汝我應不隨身能造諸業。無動轉故。如虛空等。此釋即順《十句論》我無動作也。今隨文便，於因之上置其「應」字。下皆準知。

　　此文但有其法，而無同喻及與有法。以同前故，不別出之。其「應」之字，於法中置，文準前解。

　　此中，總有三比量因
。

　　上來別破二師作受訖。次下雙破作、受同異。

【論文】

一‧六二　又所執我，一切有情為同？為異？ 

【疏翼】

　　破初計中，第五雙破作受同異。文分為三︰一、審定同異，二、定同過，三、定異過。此即初文。

【述記‧卷三】

　　此審定也。

　　唯有異計，同，是設遮。

【論文】

一‧六三　若言同者，一作業時，一切應作；一受果時，一切應受；一得解脫時，一切應解脫；便成大過。

【疏翼】

　　第五雙破作受同異中，第二定同過。

【述記‧卷三】

　　此、破有情共同一我。

　　執諸有情同一我故，若一有情作業之時，餘諸有情亦應作業。即此一我作諸業故。受果、解脫，亦準此例。

　　應立量云︰且如餘祠授等於
天授作諸業時，亦應作業。我是一故
。如天授等。然內真如既非是我，又無繫屬，亦不作、受，故無不定返詰過失。受果、解脫二量亦然。

　　總於此中有三比量，別破外道，準義可知。

　　又若一解脫，一切解脫，便成大過。此三若爾，便違世間，亦違教故。

【論文】

一‧六四　若言異者，諸有情我，更相遍故，體應相雜。

【疏翼】

　　第五雙破作、受同異中，第三定異過。

【述記‧卷三】

　　下、破有情我體各異。諸有情我，既更相遍，體應相雜。由彼計執諸有情我，體是實有，各各調
然，自相別故。

　　量云︰諸有情我與天授我體應是一。許常遍故。如天授我。

　　論言「相雜」，意令相入成一物故。雖言「更相遍」，意言「常遍」。不爾，更雜便無同喻。

　　外返難言︰且如同處不相離也，許
多種色更互相遍，體非相雜。諸根得，同
時各各異故。其我
亦然。雖體相遍，然非相雜。各有屬故。斯有何失？

　　此亦不然。彼執我體是真、是實，有相雜失。然我色等是虛幻法
。又同類業招非實之法，體相虛疏，設令相雜，亦無過失。一切有情共果亦爾。其山河等同一處故
。又今以彼「更相遍」言，遂
令相雜以成一物，未必須立量。

【論文】

一‧六五　又一作業、一受果時，與一切我處無別故，應名一切所作、所受。

【疏翼】

　　破初計中，第六復以作業受果為難。文分為四︰初、論主復難，二、敘救，三、斥非，四、重責。此即初文。

【述記‧卷三】

　　復以作業、受果為難。

　　作業受果者，與一切我處無別故。「處」，謂處所，我之住處。

　　量云︰彼祠授等，於天授作業時，亦應作。以
一切我處無別故。如提婆達多。受果比量亦準此知。

　　不爾，直責︰如諸燈光，處無別故，一照一切照。我亦應爾，處無別故，一作一切作。有情共果，雖處無別，然非一受即一切受，非如一切我處無別故。又我一受，即一切受，處無別故
；非共果故
。

【論文】

一‧六六　若謂作、受各有所屬，無斯過者，理亦不然。

【疏翼】

　　第六復以作業受果為難中，第二敘救。

【述記‧卷三】

　　此即敘救，然
總非之。

　　彼意救言︰如天授我，但屬天授。如眾燈光，各有所屬，無有一作，一切作失。

　　論總非之，理不然也。

【論文】

一‧六七　業果及身，與諸我合，屬此非彼，不應理故。

【疏翼】

　　第六復以作業受果為難中，第三斥非。

【述記‧卷三】

　　敘其非理。

　　一一諸業及果、身三，皆與一一諸我和合。以諸我體，相雜糅住，至於作、受，唯屬此我，不屬彼我，不應正理。提婆達多
作、受，亦應屬他耶若達多
我。許此業果、身與彼我合故。如耶若達多作受。

【論文】

一‧六八　一解脫時，一切應解脫；所修證法，一切我合故。

【疏翼】

　　第六復以作業受果為難中，第四重責。

【述記‧卷三】

　　此又重責。

　　如天授解脫，餘亦應爾。作業、受果，並各別身與諸我合故，所修證法，彼此我合故，不可但說唯屬此我，非彼我故，一人解脫，餘不解脫。

　　量云︰且如天授一解脫時，餘未解脫者，一切應解脫。所修、所
證法一切我合故。猶如天授已解脫者所修者行、所證者理。

　　此破我執初計。文合
有十三比量。又以業、果、身，為因難解脫宗，亦得為量。

【論文】

一‧六九　中亦非理。

【疏翼】

　　文勢有五。第一敘三類計正破彼執中，第二別破三。已破初計數、勝二論已，今破第二離繫子計。文分為六︰一、總非第二計，二、外徵，三、難舒卷，四、難常住，五、難體一，六、結非。此即初文。

【述記‧卷三】

　　此、總非破離繫子計。

【論文】

一‧七○　所以者何？

【疏翼】

　　破第二計中，第二外徵。

【述記‧卷三】

　　彼復徵已。

【論文】

一‧七一　我體常住，不應隨身而有舒卷。

【疏翼】

　　破第二計中，第三難舒卷。

【述記‧卷三】

　　此以常住難非舒卷。

　　「舒卷」者，盈縮不定之義。量云︰汝所執我應無舒卷。許
常住故。如太虛空。

【論文】

一‧七二　既有舒卷，如橐籥風，應非常住。

【疏翼】

　　破第二計中，第四難常住。

【述記‧卷三】

　　此以卷舒難非常住。

　　量云︰汝所執我應非常住。許卷舒故。如橐籥風。

　　「橐」謂囊、橐，蛨
袋之類︰以內含風起作用故。「籥」謂管、籥、簫、笛之屬，以內有風起聲等故。此二中風，既隨囊管有其大小卷舒之事，而非常住，我亦應然。

【論文】

一‧七三　又我隨身，應可分析，如何可執我體一耶？

【疏翼】

　　破第二計中，第五難體一。

【述記‧卷三】

　　初之二句，以隨身故，難可分析。後之二句，以可析故，難體非一。

　　初比量云︰汝我應可分析。許卷舒故，如橐風等。言「隨身」者，有卷舒義。今以隨身顯事為難，不說同喻。義準可知。若以「隨身」為因，影為同喻故。

　　後比量云︰汝我非實一；以可析故，如瓶盆等。以前難破，令其可析，故得為因。或以「隨身」為非一因
。汝我非定一。許卷舒故，如牛等皮。

　　此破第二，有五比量。

【論文】

一‧七四　故彼所言，如童豎戲。

【疏翼】

　　破第二計中，第六結非。

【述記‧卷三】

　　結非調之。

　　「童」者，小也；「豎」者，奴也。如小奴等戲於沙土，雖甚劬勞，無實可錄。汝等所計實我，亦爾。

【論文】

一‧七五　後亦非理。

【疏翼】

　　第一敘三類計正破執中，第二別破三，已破前二，今破第三獸主等執。文分為五︰一、總非，二、卻徵，三、小不動大，四、敘救，五、破常一。此即初文。

【述記‧卷三】

　　此、破獸主遍出等計。

【論文】

一‧七六　所以者何？

【疏翼】

　　破第三計中，第二卻徵。

【述記‧卷三】

　　彼卻徵已。

【論文】

一‧七七　我量至小，如一極微，如何能令大身遍動？

【疏翼】

　　破第三計中，第二明小不動大。

【述記‧卷三】

　　第一量云︰汝所執我於一剎那應不能令大身遍動。以極小故，如極微等。

　　此中難意︰如何小我一剎那中，能令色究竟天萬六千由旬大身動轉
？

【論文】

一‧七八　若謂雖小，而速巡身，如旋火輪，似遍動者。

【疏翼】

　　破第三計中，第三敘救。

【述記‧卷三】

　　敘彼救云︰此我不能一剎那頃即遍動身。然次第而動，以迅速故，如
旋火輪者
。

【論文】

一‧七九　則所執我，非一、非常，諸有往來，非常、一故。


【疏翼】

　　破第三計中，第四破常一。

【述記‧卷三】

　　汝所執我應非常一。有往來故。如火輪等。諸有往來，皆非常一故。

　　此有二量︰一、難非常，二、難非一。合有三量破第三計
。都合二十一比量破三類執。此中破三種我，並同《廣百論》第二、第三卷
說。

【疏翼】

　　以上初敘三類計，正破外道訖。

【論文】

一‧八○　又所執我，復有三種：

【疏翼】

　　第三別問別答我答中，文勢有五。第二復敘三類計兼破小乘。文分為二︰一、敘計，二、破斥。初又分二︰一、總出所執，二、別列。別列中又依次分三。此即初總出也。

【述記‧卷三】

　　即是第二：別敘三計兼破小乘。於中有二︰初、敘計，後、破斥。

【論文】

一‧八一　一者、即蘊。

【疏翼】

　　第二復敘三類計兼破小乘中，總出三計已，第二別列中，第一別列「即蘊我」。

【述記‧卷三】

　　此如《瑜伽》等四種計中，此即第一
。有計我體，體即是蘊，二十句等。世間
異生，皆為此計
。

【論文】

一‧八二　二者、離蘊。

【疏翼】

　　第二別列中，第二別列離蘊我。

【述記‧卷三】

　　即體非蘊，前說三計，皆是此攝
。

　　「離」者，異義，體異名離。不爾，攝計便為不盡。《瑜伽》
四計，即彼後三︰雖住蘊中
。或住蘊外。或不住蘊，亦非蘊外，並離蘊計。

【論文】

一‧八三　三者、與蘊，非即非離。

【疏翼】

　　第二別列中，第三別列非即離蘊我。

【述記‧卷三】

　　筏
蹉氏
名「犢子外道」，男聲中呼。歸佛出家，名「犢子部」。「皤
雌子部」，女聲中呼，即是一也。

　　上古有仙，居山寂處。貪心不止
，遂染母牛。因遂生男，流諸苗裔。此後種類，皆言「犢子」。即婆羅門之一姓也。《涅槃經》
說犢子外道
，歸佛出家。此後門徒相傳不絕。今時此部，是彼苗裔，遠襲為名，名「犢子部」。

　　正量部等，亦作此計
。

　　然《廣百論》第二、三卷，唯有三種
；《對法》第一
、《瑜伽》第六
，及六十五
、《顯揚》第九
，並有四種。然今此文列有三種，文
義寬於《瑜伽》，彼無第三非即離計
。

　　經部本計我亦非離
蘊。偏破犢子，如《俱舍論》第二十九並三十說
。然薩婆多等敘外道計，無離蘊者。

　　以二十句等我見等中，唯即蘊故，如《毗婆沙》第八卷
。

　　問︰為有離蘊計為我耶？彼答言︰無。諸所執我一切皆緣五取蘊故。緣蘊外無。不生心故
。

　　今者大乘說有離蘊計為我者，如《瑜伽》等說
。然亦釋經「一切皆緣五取蘊起」，至下當知。此據影像相分為論，必須有故。所緣緣體非無法故。非據本質。本質諸蘊，或復無故。

　　然今大乘，影像而言，緣無心不生。本質而說，緣無心亦起。薩婆多說緣有心生，無即不起。經部師說緣無心得生，不要於有。大乘一念即俱得緣、獨無不生，俱無得起
。故三宗別。

【疏翼】

　　以上別敘三計訖。

【論文】

一‧八四　初──即蘊我，理且不然，我應如蘊，非常一故。

【疏翼】

　　文勢有五，第二別敘三計兼破小乘中，初敘計訖，今第二破斥。文又依次分三︰初、破即蘊，二、破離蘊，三、破非即離蘊。初破分四︰初、破非常一，二、別破色蘊我，三、別破餘四蘊我，四、別破餘行餘色我。此即初中初也。

【述記‧卷三】

　　破我體
──即蘊我，應非我相。量云︰我應非常。以即蘊故，猶如蘊性。

　　彼宗所計我體即蘊，然體仍常，故為此破。破一比量，亦準此知。然《瑜珈》
等更有別破，此既無文，不能具引
。

　　此總緣蘊而起我見，得為破也。

【論文】

一‧八五　又內諸色，定非實我，如外諸色，有質礙故。


【疏翼】

　　第二破斥即蘊等三計中，第一破即蘊我，初破常一訖。今第二破計色蘊我。

【述記‧卷三】

　　自下別破二十句中，五別計我。

　　且破色我。

　　量云︰內諸色處定非實我。有質礙故。如外諸色。根及屬色，皆名內色。唯破內色我，非計外我者。以外色無作、受用故
。

【論文】

一‧八六　心、心所法，亦非實我，不恆相續，待眾緣故。

【疏翼】

　　第一破即蘊我中，第三計餘四蘊我。

【述記‧卷三】

　　自下破餘四蘊。

　　「不恆相續」，是間斷義，「待眾緣」者，藉緣起義。

　　量云︰心、心所法亦非實我。不恆相續故，待眾緣故。喻如燈、聲等
。

　　此既二因，比量亦二。四蘊非色，體類是同。合為量破，並如色蘊。別破亦得。此破於蘊計為實我，說假我者，亦不遮之
。

　　前破心所，即行蘊少分。行蘊少分中不相應行既與心所別，故應別破之
。

【論文】

一‧八七　餘行、餘色，亦非實我，如虛空等，非覺性故。

【疏翼】

　　第一破即蘊我中，第四破餘行餘色我。

【述記‧卷三末】

　　「覺」者，覺察。心、心所總名
。心
、心所法外，餘行、外處，及無表色，亦非實我。非覺性故。如虛空等。

　　此中但合總為一量。行與色等各別為量，理亦不遮。因明之法，遮他為論，言「非覺性」，不是翻顯心、心所法
是覺性故，許為實我。此兼遮計，非必有執。合七比量破初計也。

【疏翼】

　　以上別破三計中，破初即蘊我訖。

【論文】

一‧八八　中──離蘊我，理亦不然，應如虛空，無作、受故。

【疏翼】

　　第二別敘三計兼破小乘第二破斥中，破第二離蘊我。

【述記‧卷四初】

　　破僧佉等計也。

　　量云︰所計之我應無作、受。蘊不攝故。如虛空等。

　　文中但有宗及同喻。因如所標，故略不敘。文
以一量破中計也。今助破云︰所計之我應非實我。蘊不攝故。如虛空等。此下準作，一一應思！

【論文】

一‧八九　後──俱非我，理亦不然，許依蘊立，非即離蘊，應如瓶等，非實我故。

【疏翼】

　　第二破斥中，破第三非即離蘊我。文分為三︰一、破非實我，二、不可說是我非我，三、結非。此即初文。

【述記‧卷四】

　　破犢子等也。

　　彼宗計我與所依蘊不即不離，然別有體，非常無常。如《俱舍論》二十九卷敘難依義
。今解「依」者，依止蘊上施設不即離故。恐繁不述。

　　量云︰汝所執我應非實我。因云許依蘊立，非即離蘊故。如瓶、盆等。

　　此中法言「應非實我」，簡別真如。真如依蘊亦不即離，然非實我，故無不定。因中言「許」，無隨一過。宗等次第，準義釋文。彼計瓶等，依於四塵蘊等而立，然與四塵不即不離，故以為喻。

【論文】

一‧九○　又，既不可說有為、無為，亦應不可說是我、非我。

【疏翼】

　　第三破斥非即離蘊我中，第二斥不可說是我、非我。

【述記‧卷四】

　　彼立五法藏︰三世
、無為，及不可說。彼計此我非常、無常，不可說是有為、無為也。今者論主直以我、非我而為例也。

　　應立量云︰汝所執我應不可說是我。許不可說是有為、無為故。如龜毛等。

　　以二比量破第三計。

　　若破俱句，他宗亦說我非俱句，不可說是我、非我故。犯相符過，又無同喻
。今破是我，兼說非我，應定說是蘊，不應說非蘊。

　　又量云︰汝所執我，於我、非我聚義，亦應不可說。許不可說故。如有為、無為義
。今者文意，不令墮
入我、非我俱句，故無過失。

【論文】

一‧九一 故彼所執，實我不成。

【疏翼】

　　第三破斥非即離蘊我中，第三結非。

【述記‧卷四】

　　此總結也。合十比量破此三計。

【疏翼】

　　以上答實我不可得中，文勢為五，第二復敘三類計兼破小乘訖。

【論文】

一‧九二　又諸所執實有我體，為有思慮？為無思慮？

【疏翼】

　　初問答我中文勢有五中，第三總破上二種三計差別執我。文分為四中，第一有思慮無思慮破。於中分四︰一、總問，二、破有思慮，三、破無思慮，四、結二不成，此即初文。

【述記‧卷四】

　　今總問前所執
諸我，故言諸也。

　　「有思慮」者，意問僧佉。彼說神我，體是思故。「無思慮」者，問吠世等。

　　然僧佉計神我體性常住，除自性外，二十三諦體性雖常，仍有轉變無常之相。今難彼我亦應同彼二十三諦體性，俱應轉變無常。

【論文】

一‧九三　若有思慮，應是無常，非一切時有思慮故。

【疏翼】

　　第一有思慮無思慮差別破中，總問訖。第二破有思慮。

【述記‧卷四】

　　汝我體應是轉變無常。作用或有不起時故。如許大等。若不約用難，令體亦轉變，即無同喻。彼不許有滅壞
無常故。若直難用，彼思慮用有時不起故，犯相符過。雖自性體常，用是無常，無不定失，非共許故
。

　　又以體例用，亦應無常，相即亦得。

【論文】

一‧九四　若無思慮，應如虛空，不能作業，亦不受果。

【疏翼】

　　第一有思慮無思慮差別破中，第三破無思慮。

【述記‧卷四】

　　即破吠世等。文易可知。

　　量云︰汝等實我應不能作業，亦不能受果。許無思慮故。猶如虛空。作業、受果，二比量也。即除僧佉，餘計神我，皆同此破。

【論文】

一‧九五　故所執我，理俱不成。

【疏翼】

　　第三總破上二種三計差別執我，第一有思慮、無思慮破中，第四結二不成。

【述記‧卷四】

　　雙結二也
。

【論文】

一‧九六　又諸所執實有我體，為有作用？為無作用？

【疏翼】

　　文勢有五。第三總破上二種三計差別執我中，第二有作用無作用破。文亦分為四︰一、審定，二、破有作用，三、破無作用，四、結二不成。

【述記‧卷四】

　　更第二重
、雙破前說。此即
問定也。

【論文】

一‧九七　若有作用，如手足等，應是無常。

【疏翼】

　　第二有作用無作用破中，第二破有作用。

【述記‧卷四】

　　諸師作、受，計各不同。作用而言，作、受作用，並計是有。

　　有用量云︰我應無常，有作用故。如手足等。若對數論，轉變如手等。若對吠世等，滅壞如足等。文勢雖合，義意不同。

　　虛空、真如，此無作用，故無不定
。

【論文】

一‧九八　若無作用，如兔角等，應非實我。

【疏翼】

　　第二有作用無作用破中，第三破無作用。

【述記‧卷四】

　　無有一我，無作、受用。若數論師無作者用，亦名無用。若動轉作用、勢用作用
，勝論俱無，十句說故。離繫子等，我有動轉，故是前門
；餘是後門
。

　　又諸所計得解脫時，我並無用。無用量云︰所執之我應非實我。無作用故。如兔角等。虛空得無作用故。

　　文言「非實我」，不言非實有，故彼真如，非不定失。

　　若爾，寧言「常樂我淨」？此非定實！

　　我性離言，故言我者，是假說也。

　　此無用計，諸執並非。無有一師計我無用。然破無動作、勢用之用，故得為難，或綺互破作受之用。

　　謂應量云︰僧佉等我應非實我。無唯作者用故。如虛空等。吠世等我應非實我。無唯受者用故。如兔角等。

　　此中遮無唯受者用，非許唯有受者用性便為實我。不爾，本識及僧佉我，應是實我，但言兔角，無唯受者用，不言兔角有作、受
用，故此非失，以因明者遮詮門故。

【論文】

一‧九九　故所執我，二俱不成。

【疏翼】

　　第二有作用無作用破中，第四結二不成。

【述記‧卷四】

　　結文
易知，故不別釋。

【論文】

一‧一○○　又諸所執實有我，體為是我見所緣境不？

【疏翼】

　　文勢有五，第三總破上二種三計差別執我中，第三總徵前內外道我見有無所緣境。亦即第三我見境、非我見境破。文分為五︰一、總徵，二、非所緣不知，三、有所緣非顛倒，四、有我如何讚無我，五、邪見豈能證涅槃。此即初文。

【述記‧卷四】

　　此即第三，亦總徵前內外道也。

【論文】

一‧一○一　若非我見所緣境者，汝等云何知實有我？

【疏翼】

　　第三總徵前內外道我見有無所緣境中，第二非所緣不知。

【述記‧卷四】

　　破本計非我見所緣。

　　量云︰汝所執我應非是我。許非我見之所緣故。如色聲等。

　　又此量意
云︰汝能緣我心、心所法，應不知我。非我見故。如緣餘心。

　　文雖無救，以理為之︰如緣真如心、心所法，雖不定作真如之解，得成緣如。緣我之心，亦同於彼，雖不作我解，何妨得緣我？緣如之心，雖不作如解，真如仍名緣
如心。緣我見雖不作我解，其我應名我見緣！故為此解，助破彼失
。
【論文】

一‧一○二　若是我見所緣境者，應有我見，非顛倒攝，如實知故。

【疏翼】

　　第三總徵前內外道我見有無所緣境中，第三有所緣非顛倒攝。
【述記‧卷四】

　　破彼我是我見所緣。

　　量云︰緣我我見應非倒見。如實知故，順所緣故。如緣色等心。

　　外道、小乘執有我者，所信至
教皆許我見。雖順所緣，是顛倒體，斷之成聖。無我之心雖不稱境，違於染故，名非顛倒。如緣真心，作有如解，即是法執。若作無解，雖不稱如，仍因成聖。

【論文】

一‧一○三　若爾，如何執有我者所信至教，皆毀我見，稱讚無我；言無我見，能證涅槃；執著我見，沉淪生死？

【疏翼】

　　第三總徵前內、外道我見有無所緣境中，第四有我如何讚無我。

【述記‧卷四】

　　言「至教」者，至實教也。如《二十》抄
。

　　汝言若爾，亦有我見非顛倒者，何故汝教中我見染故，斷之成聖；要無我見，能得涅槃；故毀我見，讚無我也？

　　此就他宗相違為難。汝宗自言起我見者，沉淪生死。以是染故，起無我見，能證涅槃，以是淨故。今就彼宗，故得成難。

【論文】

一‧一○四　豈有邪見能證涅槃，正見翻令沉淪生死？

【疏翼】

　　第三總徵前內外道我見有無所緣中，第五邪見豈能證涅槃。

【述記‧卷四】

　　此、總結難。

　　無我見是邪，能證涅槃，不順所緣故；我見是正，翻沉生死，能順境故？《廣百論》中亦作此難
。

【論文】

一‧一○五　又諸我見，不緣實我，有所緣故，如緣餘心。

【疏翼】

　　第三總破上二種三計差別執我中，第四我見不緣實我，破亦即總破前師。文分為三︰一、破緣我之見，二、破我見所緣，三、曲結。此即初文。

【述記‧卷四】

　　此下第四、總破前師。

　　不須別說染、淨之慧，但汝所說緣我之見，今皆破之。無相符過。

　　應為量云︰汝緣我之見，不緣於實我；宗也。有所緣故；因也。如緣我外色等之心；喻也。文有次第，如是應知。

　　然就彼計，皆
有我見，不緣我生。如僧佉說，吠世史迦作者我見，不緣實我生
。是橫計故。餘計相望，準知亦爾。

　　故今此宗應有分別︰汝等各別言非橫計緣我之見，方成有法。今大乘意欲顯但是緣我之見，皆不緣於實我生故，不
須分別。此破能緣不緣我起。

【論文】

一‧一○六　我見所緣，定非實我，是所緣故，如所餘法。

【疏翼】

　　第四我見不緣實我破中，第二破我見所緣。

【述記‧卷四】

　　此中量云︰我見所緣定非實我；宗也。是所緣故；因也。猶如所餘色等諸法；喻也。宗中如前，亦應分別。彼等各計有我見境，非實我故。

【論文】

一‧一○七　是故我見不緣實我，但緣內識變現諸蘊，隨自妄情，種種計度。

【疏翼】

　　第四我見不緣實我破中，第三曲結。

【述記‧卷四】

　　此、曲結也。

　　如《瑜伽》
、《顯揚》
十六大論
，皆緣影像自心相分為所緣緣，無有一我是
相分者。故是
但緣識所變蘊，蘊各別計
故，故言「諸蘊」。即計此蘊種種計度，故
與小乘所說有異。

【疏翼】

　　以上文勢有五中，第三總破上二種三計差別執我訖。

� 「結」字，《金藏》作「詰」。


� 此文分四中之初也。


� 即無自性。


� 「法」，謂緣起。


� 以上緣起諸法，均非一常體性。　


� 「問答我後」四字，《金藏》無。


� 「犢子部」，梵文為「vatsi putriya」，《異部宗輪論》云︰「謂補特伽


　羅非即蘊離蘊。」


� 「正量部」，梵文為「sajmitiya」，同犢子部說，有《三彌底部論》。


� 「本經量部」，梵文為「sajkrantivadin」，《異部宗輪論》云︰「執有勝


　義補特伽羅。」


　該論《述記》卷下云︰


「執有勝義補特伽羅」，但是微細難可施設，即實我也。不同正量等非即蘊離蘊，蘊外調然有別體故也。


� 「置」字，《金藏》作「致」。


� 即問遍計所執實一常我。


� 「次」字，《金藏》無。


� 「釋」字，《金藏》有，餘無。


� 「四」下，《金藏》有「解」字。


� 「設」字，《金藏》有，餘無。


� 即敘三類計，正破外道。


� 文分為五中之第一。


� 「外道」二字前，《金藏》有「諸」字。


� 「史」字，《金藏》誤作「央」。


� 「來」字，《金藏》無。


� 「此成遍因」四字，《金藏》無。


� 「第」字，《金藏》誤作「業」。


� 「三德」，謂喜、憂、闇。


� 護法《廣百論釋論》卷三云︰


一類外道執我周遍，於一切處受苦樂故。「我」無形質，亦無動作，不可隨身往來生死，故知內我遍於一切。


　《樞要》卷上云︰


破我之中，數論勝論立我宗云︰我性是常，許無初後故。如虛空等。又我體周遍，許常住故。如虛空等。前所立宗，即為此因。我體常遍。許隨身造業受苦樂等故。如太虛空。


難初量云︰有有法差別相違過。我有法上，意所許義︰隨身造業受苦樂我、不隨身造業受苦樂我，是有法我之差別。今作相違云︰汝我應非隨身造業受苦樂我。許無初後故。如太虛空。


難第二量作法差別相違過。體周遍法自相上，意所許義︰隨身造業受苦樂體周遍、非隨身造業受苦樂體同遍，是法差別。今作相違量云︰汝我應非隨身造業受苦樂體周遍。許常住故。如太虛空。


難第三量云︰隨身之因雖無隨一不成，於同喻空上無。即有不共不定。常遍之宗，空為同喻，瓶為異喻。隨身造業等因，二俱非有。


論文或別作比量相違難云︰汝我應不隨身造業受果。許常遍故。如太虛空。此別以比量徵，不要敘其本量。


� 「呾」字，《金藏》誤作「咀」。「昵楗陀弗呾羅」，梵文為「nirgrantha 


　jbataputra」。


� 護法《廣百論釋論》卷三云︰


一類外道作如是言︰我若周遍如虛空者，不應隨身受諸苦、樂，應如空界，無所往來，其性湛然，非作、受者。是故我性應如色等，隨所依身形量不定。雖無形礙，而有所依，轉變隨身受諸苦樂。雖依形質有卷有舒，而我體性無生無滅。如油渧水，隨水廣狹；雖有卷舒，而無增減。


　《樞要》卷上云︰


離繫立量云︰所說之我，隨身不定。身所有故。猶如影等。下難中應云︰我應可分析。執隨身故。猶如影等。不須以卷舒解隨身義。


� 「播輸缽多」，，梵文為「pawupata」。


� 「瞿」，梵文為「go」。


� 《俱舍光記》卷三十七云︰


「播輸缽多」外道，此云「牛主」。「主」謂天主。摩醯首羅天﹝梵文為「mahewvara」﹞乘牛而行，故名「牛主」。此外道學彼天法，從彼為名，故名「牛主」。此外道受持頂上持一髮子，身體塗灰。


� 「呾」，金陵本誤作「咀」。據《俱舍》卷五，應作「伐」。


� 「拘」字，《俱舍》作「勺」。


� 「波利呾羅拘迦」，梵文為「parivrajaka」。


� 《俱舍光記》卷三十七云︰


是出家外道受持執三杖行，擬安衣服瓶缽等物，並剪鬢鬚，無義苦行。


　《廣百論釋論》卷三云︰


一類外道復作是言︰若我體性隨形量者，即應如身有分有變。又汝執我隨所依身，似水依堤，如油逐水；是則此我如彼水油既變既多，非常非一。引此為喻，而言我體為常為一，與理相違。是故我體住於身內，形量極細如一極微，不可分析，體常無變，動慮動身，能作能受。


� 《大智度論》卷三十六云︰


意有二種︰一者、念念滅，二者、心相續名為一。為是相續心故，諸心名為一意，是故依意﹝應指阿賴耶識﹞而生識，無咎。意識難解，故九十六種道﹝有作九十五者﹞不說依意故生識，但以依神﹝即我﹞為本。


� 編按：此句依《大正藏》增。


� 即單破數論、勝論。


� 即雙破二論。


� 「云」字，《金藏》誤作「玄」。


� 「文」字，《金藏》作「論」。


� 《金藏》作「道」，餘作「導」。


� 即若無「汝執」言。


� 「許」字，《金藏》無。


� 九實中第八，如云︰


實性者，謂一切實和合，於一切實實詮緣因，於德業不轉，眼觸所取，是名實性。


� 《十句義論》云︰


我云何？謂是覺、樂、苦、欲、瞋、勤、勇、行、法、非法等和合因緣，起智為相，是為我。


� 謂常故、遍故、無動轉故。


　《廣百論釋論》卷三同破大梵天等計云︰


復次，有執我體常、遍、無礙、能造萬物，名為作者，此亦不然。義相違故。若汝執我有動作用，名為作者。即有無常，及有質礙、不遍過失。現見無常、不遍、有礙，方有動作。常、遍、無礙、有動作用，曾未見故。若所執我無有動作，云何得名能造作者？是故必應許有動作。若爾，應許我體無常、有礙、不遍。


� 「餘祠」等五字，《金藏》作「餘同授等」四字，並在「作諸業時」


　之下。即「且如於天授作諸業時，餘祠授等亦應作業」。


� 「一故」，《金藏》作「故一」。


� 「調」字，《義演》牒文作「條」，《金藏》作「迢」。


� 「許」字，《義演》牒文、《金藏》作「許」，餘作「計」。


� 「同」字，《義演》釋文、《金藏》無。


� 《金藏》作「燈光爾爾我體」。


� 謂依他起。


� 如眾燈光交遍。


� 「遂」字，《金藏》作「亟」。


� 「以」字下，《金藏》有「自我與」。


� 謂一與一切處無別故。


� 智周《演秘》云︰


共果山等，雖處無別，體非是我，然是所受。可一受時，餘不能受。我能作受，豈得相例？


　道邑《義蘊》云︰


有情共果，是所作受，不得一受一切受。我是能作受，故合一受一切受。


� 「然」字，《金藏》有，餘無。


� 「提婆達多」，即天授。


� 「耶若達多」，即祠授。


� 「所」字，《金藏》無。


� 「合」字，《義演》牒文、《金藏》作「合」，餘作「各」。


� 「許」字，《義演》牒文作「計」。


� 「蛨」字，《義演》牒文作「排」，《金藏》作「抑」，金陵本作「棑」。


� 喻亦如影。


� 《廣百論釋論》卷三破云︰


此亦不然，以違理故。眾微聚積成極大身，我在其中，形量極小，云何小我能轉大身，舉體同時皆見動作？


� 「如」字，《金藏》無。


� 《廣百論釋論》卷三云︰


若汝意謂我量雖小，而於身中往來擊發，漸次周匝，如旋火輪。以速疾故，謂言俱動。


� 《廣百論釋論》卷三云︰


若爾，我體巡歷身中，應有生滅及成眾分！但是遷流至餘處者，定歸生滅，必有眾分。既言我轉，所至非恆；如彼燈光，豈有常一？常必非動，動即非常。我動而常，深違正理。又所執我有住、有行，何得說為是常、是一？若行時我，不捨住性，應如住位，則無所行。若行時我，捨其住性，別體即生，常一何在？


� 謂《廣百論釋論‧破我品》。


� 見《瑜伽》卷六十五，如云：


謂諸計我為實有者，遠極彼岸﹝即盡量義﹞不過四種︰一者、計我即是諸蘊。二者、計我異於諸蘊，住諸蘊中。三者、計我非即諸蘊而異諸蘊，非住蘊中，而住異蘊離蘊法中。四者、計我非即諸蘊而異諸蘊，非住蘊中，亦不住於異於諸蘊離蘊中，而無有蘊，一切蘊法都不相應。依我分別計為有者，皆攝在此四種計中。除此，更無若過，若增。


� 「間」字，《金藏》誤作「聞」。


� 《對法》卷一云︰


問︰於五取蘊有二十句薩迦耶見︰謂計色是我，我有諸色，色屬於我，我在色中；如是計受、想、行、識是我，我有識等，識等屬我，我在識等中。於此諸見，幾是我見？幾我所見？謂計我是色，計受、想、行、識是我，此五是我見。餘十五是我所見。


� 《廣百論釋論》卷三云︰


復次，數論外道作如是言︰思即是我。其性常住，如是思我離心、心法別有體相，難可了知。所以者何？思我體相非現量境。以其自相非諸世間所共知故。非比量境，以其思相唯在於我，不共餘故。


　是故數論思是離蘊法。


� 見《瑜伽》卷六十五。


� 謂雖住蘊中，而異諸蘊。


� 「筏」字，金陵本誤作「跨」。


� 「筏蹉氏」，梵文為「vatsi putriya」。


� 「皤」字，《金藏》作「筏」。


� 「止」字，《金藏》作「已」。


� 見《涅槃經》卷四十〈憍陳如品〉。


� 屬婆羅門種姓。


� 《異部宗輪論述記》卷下云︰


其犢子部「謂補特伽羅非即蘊離蘊」。謂實有我，非有為、無為。然與蘊不即不離。佛說無我，但無即蘊離蘊，如外道等所計之我，皆悉是無。非無不可說非即蘊離蘊我。既不可說，亦不可說形量大小等。乃至成佛，此我常住。


� 《廣百論釋論》卷二、第三中，除破數論勝論外，卷二亦破順世外


　道 ﹝梵文為「lokayatika」﹞「四大種和合為我」；雖不計我為常，但


　亦不出即蘊執我。


� 《對法》卷一云︰


觀彼攝受薩迦耶見者，有五種過失故，謂：異相過失、無常過失、不自在過失、無身過失、不由功用解脫過失﹝該論《述記》卷七云「破彼初三計，即此初三失。破彼第四計，即此後二失」。「彼」即指上引《瑜伽》卷六十四文﹞。


異相過失者，謂色蘊等非我體性，異我相故。無常過失者，謂非我處色蘊等中我應無常故。所以者何？非所依無、能依有故。不自在過失者，謂不應觀我有色等，我應不自在故。所以者何？我於色等不能自在轉故。無身過失者，謂非離色等異處有我，我應無身故。所以者何？離身計我不可得故。不由功用解脫過失者，設有如是分別我相，亦不應理。無色等我不由功用應解脫故。所以者何？身縛若無，我應任運解脫。


� 《瑜伽》卷六說不如理作意十六種異論差別中，第四計我論有云︰


又我今問汝，隨汝意答︰為即於蘊施設有我？為於諸蘊中？為蘊外餘處？為不屬蘊﹝《顯揚》卷九作「非蘊性」﹞耶？若即於蘊施設我者，是我與蘊無有差別，而計有我諦實常住不應道理。若於諸蘊中者，此我為常？為無常耶？若是常者，常住之我為諸苦樂之所損益，不應道理。若無損益，起法非法，不應道理。若不生起法及非法，應諸蘊身，畢竟不起。又應不由功用，我常解脫。若無常者，離蘊體外有生有滅相續流轉法不可得，故不應理。若蘊外餘處者，汝所計我應是無為不應道理。若不屬蘊﹝《顯揚》作「非蘊性」﹞者，我一切時應無染汙！又我與身不應相屬，此不應理。


� 「六」字，原作「四」，今改，此前已引。


� 「九」字，原作「十」，今改。其文同《瑜伽》卷六。


� 「文」字，《金藏》無。


� 《樞要》卷上云︰


後三俱是異蘊計攝。合是第二、三類計中，初二攝盡，彼唯破外道，不破小乘，故無與蘊不即不離。


� 「非離」字，《金藏》作「體非」。


� 首破犢子，次破數論、勝論。論主當時依前有見心，後有憶念，相


　續心上假立為我。


� 二十句已如上引《對法》文。《大毗婆沙論》卷八「薩迦耶見緣五


　取蘊，計我、我所，如緣繩杌，謂是蛇、人」處云︰


如《契經》說︰諸有沙門或婆羅門施設有我，一切皆緣五聚﹝「聚」疑「取」﹞蘊起。


� 以上引意。


� 「說」字，《金藏》無。


� 此句具意：大乘一念即有質無質俱得緣；薩婆多部本質獨無不生；


　經部相質俱無得起。


� 「我體」二字，《金藏》無。


� 謂《瑜伽》卷六。


� 已見四種計中引。


� 《廣百論釋論》卷二破順世外道「我是男、女、非二等相」云︰


雖大種性內外無異，然有安立形相差別，如是世間所知形相所有男等自性差別，皆是自心分別所起，非實物中有如是性。


� 「等」字，《金藏》有，餘無。


� 此句具意：依依他起見分說假我者，亦不遮之；計色蘊我亦應有


　實假之分，依依他起相分假安立根身故。


� 「前破心所，即……故應別破之」等字，《疏翼》無，今依《大正


　藏》補入。


� 「心、心所總名」五字，《金藏》無。


� 「心」字，《金藏》有，餘無。


� 「法」字，《金藏》作「法」，餘作「性」。


� 「文」字，《金藏》作「又」。


� 如《俱舍論》卷二十九云︰


體若是實，應與蘊異。有別性故，如別別蘊。又有實體，必應有因！或應是無為，便同外道見，又應無用，徒執實有！體若是假，便同我說。﹝犢子救云︰﹞非我所立補特伽羅如仁所徵實有、假有，但可依內、現在世攝、有執受諸蘊，立補特伽羅。﹝破云︰﹞如是謬言，於義未顯，我猶未了，如何名依？若攬諸蘊是此依義，既攬諸蘊成補特伽羅，則補特伽羅應成假有！如乳酪等，攬色等成，若因諸蘊是此依義，既因諸蘊立補特伽羅，則補特伽羅亦同此失！


� 即「三世」分為三，加無為、不可說，共為五。


� 智周《演秘》云︰


量云：不可說非我者，此一分宗於龜毛喻而不得轉，故缺喻也。


� 《了義燈》卷四云︰


應立量云︰汝我於我、非我聚，應不得說在彼中。以不可說故。如有為無為。此意云「不可說」者，不是離言故不可說。但取於我上不可說作為、無為，我、非我之不可說，以為因。如有為、無為是喻。此意取我上不可說作為、無為之義為喻，不取別為、無為體以為同喻。此意總說不得說在我、非我聚義中，如不得說在有為、無為中。以不可說故，不取其體。不爾，我是有法，更有何法名為我、非我聚？故此量正。


� 「墮」字，《義演》牒文、《金藏》、金陵本作「隨」。


� 「執」字，《金藏》作「離」。


� 「壞」字，《金藏》有，餘無。


� 如理《義演》云︰


過云︰為如大等作用不起是無常？為如自性作用不起是常耶？答︰雖自性體常，以非共許，故無不定。去讀疏文。


� 即有思慮、無思慮。


� 《金藏》「重」字在「更」字上，即「重更第二」。


� 「即」字，《金藏》無。


� 《樞要》卷上云︰


破作用中，略有四類︰一、生死有用，涅槃無用。二、僧佉等﹝有轉變用﹞無動轉作用，餘有此用。三、綺互無作、受用等﹝數論只計神我有受者用﹞。四、正難有用，設難無用。


� 皆業句攝，非我等實句攝。


� 「前門」，謂是有作用。


� 「後門」，謂無作用。


� 「受」字，疑為「者」字。


� 《金藏》作「結文」，餘作「文結」。


� 「意」字，《金藏》無。


� 「緣」字，《金藏》有，餘無。


� 智周《演秘》云︰「然彼本計，而不許也。」


� 《金藏》作「至」，餘作「之」。


� 《唯識二十》抄卷三（編按：即《唯識二十論述記》卷二）云：


今依梵音「阿弗多阿笈摩﹝梵文作「apta agama」﹞」，此云「至教」。至教量者，非但得聖者說，名為「至教」。但是世間言無差二，可信者語，此皆至教量，契至理故，合實事故。


� 《廣百論釋論》卷三云：


外道經中咸作是說︰著我生死，離我涅槃。既讚捨我令欣涅槃，如何固執有實我耶？……我若實有，緣生我見，即是真實，不應勸捨。為證實我，應更慇懃勸修我見令其堅固，云何勸捨真實我見令修虛妄無我見耶？又諸外道或隨師教，或自尋思，起諸我見，種種諍論互相違反。云何執此為實見耶？於一我上競執紛紜，乍可生疑，如何執實？若無我見不稱實我，汝不應說能證涅槃。不稱實見證涅槃者，知真趣脫，此說應虛！


� 「皆」字前，《金藏》有「此」字。


� 僧佉所作《金七十論》卷上云︰


汝說隨世流布語故，人能作者。此義我今答︰三德能作故，中直﹝與三德異為「中直」﹞如作者。因此和合故，非作說能作。如一婆羅門，誤入賊群中，賊若殺執時，其亦同殺執。與賊相隨故，是故得賊名。人我亦如是，與作者相隨。以世流布語，說我為作者。


� 「不」字，《金藏》作「下」。


� 見《瑜伽》卷六、卷七。


� 見《顯揚》卷九、卷十。另，《金藏》於此衍「第」字。


� 即「十六種異論」，如《瑜伽》云︰


由十六種異論差別顯不如理作意，應知。何等十六？一、因中有果論，二、從緣顯了論，三、去來實有論，四、計我論，五、計常論，六、宿作因論，七、計自在等為作者論，八、害為正法論，九、有邊無邊論﹝藏文作「mtha' mi spov bar smra ba/」﹞，十、不死矯亂論，十一、無因見論，十二、斷見論，十三、空見論，十四、妄計最勝論，十五、妄計清淨論，十六、妄計吉詳論。


� 「是」，《金藏》作「無」。


� 「故是」，《金藏》作「是故」。


� 「計」字，《金藏》有，餘無。


� 「故」字，《金藏》無。

